
ການຮ້ອງຮຽນທາງດ້ານໂອກາດທີ່ເທົ່າທຽມກັນ 

ບຸກຄົນໃດກໍ່ຕາມທີ່ເຊື່ອວ່າຕົນເອງຖືກຈໍາແນກຄວາມແຕກຕ່າງໂດຍໂຄງການ ຫຼືກິດຈະກໍາໃດ
ໜຶ່ງທີ່ໄດ້ຮັບການສະໜັບສະໜູນທາງດ້ານການເງິນ ຫຼືໄດ້ດໍາເນີນການໂດຍກະຊວງແຮງງານຂອງ
ສະຫະລັດ (DOL) ແມ່ນສາມາດຍື່ນຄໍາຮ້ອງຮຽນຫາ CRC ໄດ້. ພາຍໃຕ້ ກົດໝາຍສິດທິພົນລະເມືອງ ແລະ
ກົດລະບຽບຕ່າງໆທີ່ທາງ CRC ບັງຄັບໃຊ້, ເປັນເລື່ອງຜິດກົດໝາຍທີ່ຜູ້ໄດ້ຮັບການຊ່ວຍເຫຼືອ
ທາງດ້ານການເງິນຈາກ DOL ເຮັດການຈໍາແນກຄວາມແຕກຕ່າງບົນພື້ນຖານດັ່ງນີ້: 

• ຕໍ່ກັບບຸກຄົນໃດໜຶ່ງກ່ຽວກັບທາງດ້ານເຊື້ອຊາດ, ສີຜິວ, ສາດສະໜາ, ເພດ, ຊາດກໍາເນີດ,ອາ
ຍູ, ຄວາມພິການ, ກຸ່ມການເມືອງ ຫຼືຄວາມເຊື່ອ ທີ່ເປັນຜູ້ອາໃສຢູ່ໃນສະຫະລັດ ແລະໃນ
ອານາເຂດຂອງສະຫະລັດ; ແລະ  

• ຕໍ່ກັບຜູ້ໄດ້ຮັບຜົນປະໂຫຍດໃດໜຶ່ງຂອງໂຄງການບົນພື້ນຖານທາງດ້ານການເປັນສັນຊາດ 
ຫຼືສະຖານະພາບຂອງຜູ້ໄດ້ຮັບຜົນປະໂຫຍດ ເຊິ່ງເປັນຜູ້ອົບພະຍົກທີ່ໄດ້ຮັບການຍອມຮັບ
ຖືກຕ້ອງຕາມກົດໝາຍອະນຸຍາດໃຫ້ເຮັດວຽກຢູ່ໃນສະຫະລັດ ຫຼືການມີສ່ວນຮ່ວມຂອງ
ຜູ້ກ່ຽວຕາມລັດຖະບັນຍັດການລົງທຶນທາງດ້ານກໍາລັງແຮງງານສະບັບ 1998 (WIA) ໃນຫົວຂໍ້ທີ 
I: ໂຄງການ ຫຼືກິດຈະກໍາທີ່ໄດ້ຮັບການຊ່ວຍເຫຼືອດ້ານການເງິນ.  

ພາຍໃຕ້ຫົວຂໍ້ທີ I ຂອງ WIA, ຜູ້ໄດ້ຮັບການຊ່ວຍເຫຼືອທາງດ້ານການເງິນຂອງລັດຈະຕ້ອງບໍ່ເຮັດ
ການຈໍາແນກໃດໜຶ່ງຢູ່ໃນຂົງເຂດຕໍ່ໄປນີ້:  

• ເຮັດການຕັດສິນໃຈວ່າຈະຮັບເອົາໃຜ, ຫຼືໃຫ້ຜູ້ໃດເຂົ້າເຖິງ WIA ຫົວຂໍ້ທີ I: ໂຄງການ ຫຼື
ກິດຈະກໍາທີ່ໄດ້ຮັບການຊ່ວຍເຫຼືອດ້ານການເງິນ;  

• ໃຫ້ໂອກາດກັບບຸກຄົນຕ່າງໆເຂົ້າຮ່ວມໃນກິດຈະກໍາ ຫຼືໂຄງການດັ່ງກ່າວ; ຫຼື  
• ເຮັດການຕັດສິນເລື່ອງການຈ້າງງານຢູ່ໃນການບໍລິຫານຄຸ້ມຄອງ ຫຼືກ່ຽວພັນກັບໂຄງການ 

ຫຼືກິດຈະກໍາດັ່ງກ່າວ.  

ວິທີການຍື່ນຄໍາຮ້ອງຮຽນທາງດ້ານໂອກາດທີ່ເທົ່າທຽມກັນ 

ຍື່ນໃບຄໍາຮ້ອງ
ກັບພະນັກງານທີ່
ຮັບຜິດຊອບທາງ
ດ້ານໂອກາດທີ່
ເທົ່າທຽມກັນ
ຂອງຝ່າຍຮັບການ
ຊ່ວຍເຫຼືອດ້ານ
ການເງິນ  

ຖ້າຫາກທ່ານຮູ້ສຶກວ່າຕົນເອງຖືກຈໍາແນກຄວາມແຕກຕ່າງຕາມຫົວຂໍ້ທີ I: 
ໂຄງການ ຫຼືກິດຈະກໍາທີ່ໄດ້ຮັບການຊ່ວຍເຫຼືອທາງດ້ານການເງິນ, ກ່ອນທີ່ຈະ
ຍື່ນຄໍາຮ້ອງຮຽນກັບ CRC ທ່ານອາດຈະຍື່ນຄໍາຮ້ອງຮຽນກັບພະນັກງານ
ຮັບຜິດຊອບທາງດ້ານໂອກາດທີ່ເທົ່າທຽມກັນ (EO) ຂອງຝ່າຍໄດ້ຮັບການຊ່ວຍ
ເຫຼືອທາງດ້ານການເງິນກ່ອນ. ພະນັກງານ EO ຂອງຝ່າຍໄດ້ຮັບການຊ່ວຍເຫຼືອທາງ
ດ້ານການເງິນມີຄວາມຮັບຜິດຊອບໃນການດໍາເນີນການຄໍາຮ້ອງຮຽນການຈໍາແນ
ກຄວາມແຕກຕ່າງທີ່ຕົນເອງໄດ້ຮັບ ແລະເຮັດການກໍານົດ. ຜູ້ຮ້ອງຮຽນອາດຈະ
ເລືອກຍື່ນຄໍາຮ້ອງຮຽນກັບ CRC ພາຍໃນ 120 ວັນອີກກໍ່ໄດ້ ຫຼັງຈາກທີ່ໄດ້
ຍື່ນໃຫ້ກັບພະນັກງານ EO ຂອງຝ່າຍຮັບແລ້ວ.  

ການຍື່ນຄໍາຮ້ອງ
ຮຽນກັບ CRC  

ຜູ້ຮ້ອງຮຽນອາດຈະຍື່ນຄໍາຮ້ອງຮຽນໃຫ້ກັບ CRC ໂດຍກົງ; ຜູ້ຮ້ອງຮຽນຕ້ອງ
ໄດ້ຍື່ນຄໍາຮ້ອງຮຽນພາຍໃນ 180 ວັນຂອງການຈໍາແນກຄວາມແຕກຕ່າງທີ່ໄດ້ກ່າວ
ຫາ. ຖ້າມີສາເຫດອັນດີ, CRC ອາດຈະຕໍ່ເວລາການຮ້ອງຮຽນໃຫ້.  
ຜູ້ຮ້ອງຮຽນອາດຈະຍື່ນເປັນລາຍລັກອັກສອນ ຫຼືໂດຍການປະກອບໃສ່ແບບຟອມຂໍ້
ມູນການຮ້ອງຮຽນຂອງ CRC ແລະໃບຍິນຍອມການດໍາເນີນການສ່ວນຕົວ ເຊິ່ງອາດຈະ
ຂໍເອົາໄດ້ຈາກພະນັກງານ EO ຂອງຜູ້ໄດ້ຮັບເງິນຊ່ວຍເຫຼືອ ຫຼືຈາກ CRC. ເຂົ້າ



ເບິ່ງໃນແຖບເຊື່ອມຕໍ່ໄປຫາແບບຟອມລຸ່ມນີ້. 

ແບບຟອມຂໍ້ມູນການຮ້ອງຮຽນ - ພາສາອັງກິດ [Word] [PDF]  
ແບບຟອມຂໍ້ມູນການຮ້ອງຮຽນເປັນພາສາອື່ນ  

ຜູ້ຮ້ອງຮຽນອາດຈະສົ່ງຄໍາຮ້ອງຮຽນໂດຍທາງໄປສະນີ, ທາງອີເມລ໌, ຫຼືທາງແຟັກໄປ
ຫາ: 
 
ຜູ້ອໍານວຍການ 
ສູນສິດທິພົນລະເມືອງ 
ກະຊວງແຮງງານຂອງສະຫະລັດ  
200 Constitution Avenue, NW  
Room N-4123 
Washington, DC 20210 

ໂທຣ: (202) 693-6502 / TTY: (202) 693-6516 
ແຟັກ: (202) 693-6505 
ອີເມລ໌: CRCExternalComplaints@dol.gov 

ຜູ້ຮ້ອງຮຽນຈະຕ້ອງປະກອບແບບຟອມການຮ້ອງຮຽນໃຫ້ຄົບຖ້ວນ ແລະໃຫ້ລວມມີ
ຂໍ້ມູນດັ່ງຕໍ່ໄປນີ້: 

1. ຊື່ ແລະຂໍ້ມູນຕິດຕໍ່ຂອງຜູ້ຮ້ອງຮຽນ  
2. ຊື່ ແລະຂໍ້ມູນຕິດຕໍ່ສໍາລັບຜູ້ຮັບທີ່ໄດ້ກະທໍາຜິດ

ລັດຖະບັນຍັດກ່ຽວກັບການຈໍາແນກຄວາມແຕກຕ່າງທີ່ຖືກກ່າວຫາ  
3. ລາຍລະອຽດຂອງການກະທໍາຜິດກ່ຽວກັບການຈໍາແນກຄວາມແຕກຕ່າງທີ່ໄດ້

ຖືກກ່າວຫາຫາທີ່ມີລາຍລະອຽດອັນຄົບຖ້ວນ ເພື່ອໃຫ້ເຂົ້າໃຈເຖິງ
ການກະທໍາທີ່ໄດ້ເກີດຂຶ້ນ, ເວລາຂອງການກະທໍານັ້ນເກີດຂຶ້ນ, ແລະ
ພື້ນຖານສໍາລັບການຈໍາແນກຄວາມແຕກຕ່າງທີ່ໄດ້ຖືກກ່າວຫາ  

4. ລາຍເຊັນຂອງຜູ້ຮ້ອງຮຽນ, ຫຼືລາຍເຊັນຂອງຜູ້ຕາງໜ້າຜູ້ຮ້ອງຮຽນ
ທີ່ໄດ້ຮັບມອບໝາຍ  

ຜູ້ຮ້ອງຮຽນມີສິດໃຫ້ທະນາຍຄວາມເປັນຜູ້ຕາງໜ້າໄດ້. ຜູ້ຮ້ອງຮຽນຈະຕ້ອງ
ເຮັດແຈ້ງການເປັນລາຍລັກອັກສອນໃຫ້ກັບ CRC ໂດຍການລະບຸຜູ້ຕາງໜ້ານັ້ນ.  

ການດໍາເນີນຂໍ້
ຮຽກຮ້ອງໂດຍ CRC  

ທຸກຄໍາຮ້ອງຮຽນທີ່ເຂົ້າມາແມ່ນຈະໄດ້ມີການປະເມີນໃຫ້ກັບອໍານາດການ
ຕັດສິນຂອງ CRC ແລະທັນກັບເວລາ. ຖ້າ CRC ກໍານົດວ່າຄໍາຮ້ອງຮຽນບໍ່ໄດ້ຍື່ນ
ມາທັນກັບເວລາກໍານົດ, ຫຼືທາງ CRC ບໍ່ມີອໍານາດຕັດສິນ, ຂໍ້ຮ້ອງຮຽນນັ້ນ
ຈະຕົກໄປ ໂດຍບໍ່ໄດ້ດໍາເນີນການໄປຫາການສືບສວນຂັ້ນຕໍ່ໄປ. ຕົວຢ່າງ, ໃນບ່ອນ
ທີ່ທາງ CRC ບໍ່ມີອໍານາດຕັດສິນຕໍ່ກັບຂໍ້ຮ້ອງຮຽນໃດນຶ່ງ, ແມ່ນອາດຈະ
ໃຊ້ຄວາມພະຍາຍາມໃນການສົ່ງຜູ້ຮ້ອງຮຽນນັ້ນໄປຫາອົງການອື່ນຂອງລັດທີ່ມີ
ຄວາມເໝາະສົມ.  
 
ໄດ້ມີການມອບໝາຍໃຫ້ຜູ້ສືບສວນຂອງ CRC ເກັບກໍາຂໍ້ມູນທີ່ກ່ຽວຂ້ອງ
ຕໍ່ກັບຄໍາຮ້ອງຮຽນນັ້ນ. ເພື່ອຊ່ວຍໃນການຊອກຫາຄວາມຈິງ, ອາດຈະບອກໃຫ້ຜູ້
ຮ້ອງຮຽນປະກອບຂໍ້ມູນ ຫຼືເອກະສານເພີ່ມເຕີມອີກເພື່ອຊ່ວຍໃນການສືບສວນ



ຄໍາຮ້ອງຮຽນຕໍ່ໄປ.  
 
CRC ຈະແຈ້ງຜົນໄດ້ຮັບຂອງການສືບສວນຂໍ້ຮ້ອງຮຽນໃນການຈໍາແນກຄວາມແຕກ
ຕ່າງໃຫ້ກັບຜູ້ຮ້ອງຮຽນຊາບເປັນລາຍລັກອັກສອນ. 
ຜູ້ຖືກຮ້ອງຮຽນອາດຈະບໍ່ເຮັດການໂຕ້ຕອບແກ້ແຄ້ນຕໍ່ກັບບຸກຄົນຜູ້
ຍື່ນຄໍາຮ້ອງຮຽນ, ເຮັດການສືບສວນ ຫຼືເຂົ້າຮ່ວມໃນການສືບສວນ ຫຼືການຮ້ອງ
ຟ້ອງທາງດ້ານໂອກາດທີ່ເທົ່າທຽມກັນ. 

 


